


Ш Т О  Е  Т Р ГО В И Ј А  С О  Л У Ѓ Е ?

Трговијата со луѓе е современа форма на ропство, во која сурово се 
искористува човечкото тело и труд, а на жртвите им се прекршуваат 
правото на живот, слобода, здравје, работа, образование, сигурност и 
безбедност. Ова е најсуровото кршење на човековите права, и тешко 
кривично дело. Тоа што ја дефинира трговијата со луѓе е контрола на 
лицата за цели на експлоатација со употреба на сила, измама или 
принуда. Трговијата со луѓе може да вклучи, но не е задолжително, 
префрлање на друга локација.
 

ЗА КОГО Е НАМЕНЕТА ОВАА БРОШУРА?

Оваа брошура е создадена да ти помогне да се заштитиш од трговијата 
со луѓе,  да се информираш за достапните услуги и правата кои може 
да ги оствариш на територијата на Р.С. Македонија.



Можеби се чувствуваш исплашено, немоќно и осамено, 
но сепак знај дека помошта ти е достапна и можеш да ги 
оствариш своите права. 

ТИ ИМАШ ПРАВО НА ПОМОШ И ЗАШТИТА

Ако мислиш дека си жртва на трговија со луѓе, постојат неколку 
чекори кои можеш да ги превземеш за да ја смениш ситуацијата.

Ако нешто од ова ти се случува, постои голема можност
дека си жртва на трговија со луѓе.

• Одземени ти се пасошот, личната карта или други документи за 
лична идентификација?

• Те тераат да  користиш лажен идентитет?
• Работиш под присила во  тешки услови со прекумерени работни 

часови?
• Немаш контрола врз сопствената плата, пари или финансии?
• Врз тебе се врши физичко, психичко или сексуално насилство?
• Се чувствуваш заробено, твоите движења се ограничени и 

контролирани?
• Во брак си против своја волја и чувствуваш дека твојот сопружник 

или неговото семејство те злоупотребуваат?
• Не ти е дозволен пристап до комуникација  со други луѓе (телефон, 

интернет)?
• Постојано си под закана за својот живот и животот на твоите 

блиски?
• Те присилуваат да даваш сексуални услуги?
• Го користат твоето тело за порнографија, трговија со органи, 

пренесување на дрога и др.?
• Те принудуваат  да  вршиш кражби и други кривични дела?
• Те присилуваат  да питаш на улица,  да миеш стакла или да 

продаваш ситни предмети?

ПРЕПОЗНАЈ ГИ ЗНАЦИТЕ



МОЖЕШ ДА ДОБИЕШ ПОМОШ ВО ЦЕНТРИТЕ ЗА 
СОЦИЈАЛНА РАБОТА (ЦСР) - НАЦИОНАЛНИОТ 
МЕХАНИЗАМ ЗА УПАТУВАЊЕ (НМУ)

   +389 2 3 106 443
   +389 76 456 795

Доколку по првичниот разговор со полицијата, не се чувствуваш 
подготвен/а да споделиш информации од твоите страдања, може 
да ти биде обезбеден период на одлучување за да закрепнеш и да 
одлучиш дали ќе соработуваш со надлежните органи. 
Периодот на размислување, трае најмалку 60 дена (2 месеци). 
Доколку си дете (под 18 год.) овој период може да се продолжи. 

Ако си  странски државјани по истекување на периодот за адаптација, 
доколку одлучиш да соработуваат со надлежните органи, можеш да 
добиеш дозвола за привремен престој за период од 6 месеци со 
можност за продолжување. За време на периодот на одлучување 
имаш право да бидеш сместен/а во прифатилиште. 

Помош можеш да побараш и во Центарот за социјални работи во 
твојот град. Социјалниот работник од ЦСР ќе ги процени твоите 
потреби и ќе го пријави твојот случај во НМУ, а доколку си дете ќе 
ти биде назначен привремен старател кој ќе се грижи за тебе и 
твоите права.

Националниот механизам за упатување на жртви на трговија со 
луѓе во соработка со Центрите за социјална работа и Здруженија на 
граѓани ќе ти обезбеди помош и заштита со преземање мерки за 
упатување до услуги  и сместување во прифатилиште.

ДА ПРИЈАВИШ ВО ПОЛИЦИЈА НА 192

Можеш да одиш во најблиската полициска станица и да 
го пријавиш случајот. Полицискиот службеник ќе повика 
инспектор кој е специјалзиран за трговија со луѓе. 
Полицијата може да ти понуди заштита од личноста која 
те повредила тебе или твоите блиски.



МОЖЕШ ДА ЈА КОНТАКТИРАШ И ДОБИЕШ ПОМОШ ОД  
ОТВОРЕНА ПОРТА-ЛА СТРАДА 

• Ние сме здружение на граѓани кое дава бесплатна помош и 
поддршка на жртви од трговија со луѓе

• Ние нудиме специјализирани услуги за вас и членовите на вашето 
семејство кои се достапни 24/7

• Најважни ни се вашите потреби и интереси 
• Обезбедуваме заштита, зајакнување на капацитетите и 

интеграција на тргуваните лица и другите ранливи групи во 
општеството.

• Ние не обвинуваме, ниту пак осудуваме.
• Ние нудиме услуги со целосна доверба, интерес и желба да 

помогнеме.

• ЗА ЈАВУВАЊА ОД СТРАНСКА ДРЖАВА +389 2 277 7070 ИЛИ     
+389 71 239 551 

Анонимната и бесплатна СОС телефонска линија за помош од 
трговија со луѓе е достапна 24/7 каде можеш да добиеш информации 
за превенција, пријавиш, побараш помош и разговараш со стручно 
лице. 

Ќе ти биде обезбедена психосоцијална и емоционална помош и 
поддршка, информации за помошта, услугите, мерките на заштита, 
правата кои можеш да ги оствариш како жртва на трговија со луѓе и 
насока за упатување до релевантни институции.

КОИ СМЕ НИЕ

ШТО МОЖЕМЕ ДА ТИ ПОНУДИМЕ?

БЕСПЛАТНА СОС ТЕЛЕФОНСКА ЛИНИЈА - 0800 11111



ПРИВРЕМЕНО СМЕСТУВАЊЕ ВО ПРИФАТИЛИШТЕ 

Обезбедено сместување и помош со достапни специјализирани 
сервиси и каде може да биде сместена најмалку три месеци. 
24/7 достапност на тим од социјални работници и психолози. 
Прифатилиштето се наоѓа на тајна и безбедна локација.

ПРИМАРНИ И НЕОПХОДНИ УСЛУГИ

Храна, облека, обувки, хигиенски средства  

Медицинска помош и пристап до основните 
здравствени услуги преку општи и специјализирани 
прегледи, медицински третмани и обезбедување на 
потребна терапија.

Правна помош преку  правни совети,информирање за 
правата на жртвите и правниот систем, информации 
за судските постапки како и правно застапување 
во текот на постапките од искусен адвокат со 
долгогодишно искуство во областа на трговијата со 
луѓе.

Емоционална поддршка за помош, поддршка  и 
надминување на стресните и трауматични искуства и 
справување со проблемите.

Психолошка помош преку индивидуални и групни 
советувања како и психотерапевтски сесии со стручни 
и искусни психотерапевти.



Помош при вадење на лични документи, информации 
за потребна документација, поднесување на 
соодветна документација за обезбедување на некои 
од паричните надоместоци за социјална помош 
и целокупна помош за успешно совладување на 
административните процедури.

Врска со семејството и воспоставување на контакти 
со семејството на доброволна основа доколку не се 
инволвирани во процесот на тргување.

Едукација и алтернативно образование преку 
обезбедување на помош при вклучување или 
продолжување на формалниот образовен процес, 
професионално оспособување преку посета на 
стручни обуки и курсеви.

Помош при наоѓање на работа - Информирање 
за можностите за вработување, професионално 
усовршување и економско зајакнување. 
Индивидуални советувања, развивање на вештини за 
вклучување на пазарот на труд, помош при правење 
на CV и подготовка за интервју за вработување.

Контакти и соработка со странски невладини 
организации и институции кои работат на  
спречување на  трговијата со луѓе на
меѓународно ниво.



Отворена Порта е здружение на граѓани, кое ги промовира човековите 
права и ги застапува интересите и потребите на лицата кои се под 
ризик или претрпеле насилство и трговија со луѓе преку превенција, 
социјална поддршка и лобирање на национално и европско ниво 
преку членството во Ла Страда Интернационална- Европска мрежа 
за борба против трговија со луѓе.

НИЕ обезбедуваме заштита, зајакнување на капацитетите и 
интеграција на тргуваните лица и другите ранливи групи во 
општеството.

КОНТАКТ

 Локација
 Сава Ковачевиќ 1а, 1000-Скопје

 Имате прашања?
 lastrada@lastrada.org.mk

 Јавете се
 +389 02 2700 107
 +389 02 2700 367

 www.facebook.com/
 OpenGateMacedonia

 https://www.instagram.com/
 lastrada_macedonia

 СОС линија
 0800 11111

www.lastrada.org.mk


